
وَهُوَ الذِي جَعَلَكُمْ خَلاَئفَِ الأْرَْضِ وَرفََعَ بَعْضَكُمْ فَوْقَ بَعْضٍ دَرجََاتٍ ليَِبْلُوَكُمْ فِي مَا آَاكُمْ ۗ إنِ ربَكَ سَرِعُ الْعِقَابِ
وَإنِهُ لَغَفُورٌ رحَِيمٌ

On čini da jedni druge na Zemlji smjenjujete i On vas po položaju jedne iznad drugih uzdiže da
bi vas iskušao u onome što vam daje, Gospodar tvoj, zaista, brzo kažnjava, ali On, doista,

(prašta i samilostan je. (6:165

 

Posljednji ajet sure Stoka osvrće se na čovjekov život, na zemlju i iskorištavanje različitih
blagodati iznad drugih i mogućnosti i kazuje da sve ono što je čovjeku dato je samo jedno

sredstvo za iskušavanje čovjeka. Prije ove generacije čovječanstva živjeli su i drugi narodi koji
su dolazili i odlazili. Ljudi su ih smjenjivali i nasljeđivali, isto kao što će i za ove generacije doći
druga i preuzeti obaveze i prava ukoliko to Allah odluči. S toga Allah dž.š. upozorava da se sve

blagodati racionalno i mudro koriste, jer će se i za njih račun polagati. Svi ljudi u jednoj zemlji
nisu jednaki po položaju, a sve je to s ciljem testiranja čovjeka, odnosno iskušavanja. Razlika u

materijalnom bogatstvu i položaju nije kriterijum vrijednosti već oblik iskušenja za određenog
čovjeka. I bogataš i siromah su izloženi iskušenju, bogat se iskušava bogastvom, a siromah

siromaštvom. Allah je milostiv prema onima koji pozitivno odgovore na iskušenje, a
nemilosrdan prema onim nezahvalnim. Sve što imamo nije naše, već je to Allahovo, i u svakom

.trenutku moramo biti spremni to dati na Allahovom putu

 

 


